
АЙГIАЙРА    АМШ    АЩТАЛА

Черкесск  город  аквта  
площадь  апны  АйгIайра  
Ду  асквш  77  йазынархаз  
амитинг-парад  гIахъыртI-
уата  акъральгIвынахчагIв-
чва  гвып  Россия,  Къар-
ча-Черкес  ркъральыгIва  
баракъква  йгьи  АйгIайра  
а-Баракъ  ауатыкв  йгIа-
таргатI.  Россия  Федера-
ция  йгьи  Къарча-Черкес    
р-Гимнква  анбыжьга  
КЧР  айсра  комиссар  
БЕЛОБОРОДОВ  Сер-
гей  ахабзахчагIвчва,  ар  
акъвырльыкъвхагIвчва  
амитинг  акIвдыршарныс  
йшхIазыру  хIреспубли-
ка  аунашвачпагIв  ййыр-
дыртI.  Ауи  амщтахь  Тем-
резов  Рашид  аветеран-
кви  йгIайззаз  ауагIи  
агвыргъьахъвла  пхата  
драйхIвахIвтI.  

– Къарча-Черкес  йа-
уата  айсра  йаладзыз,  
аконцлагерьква  йырта-
дзыз,  Ленинград  абло-
када  апны  рыцхIагIа  ду  
збаз  зыкьпхьадзара  йна-
дзитI.  Зхъа  йамайгьдза-
уата  амамыр  гIазхчаз  
афырква  зынгьи  йыгьхI-
хъаштылуашым,  ауат  
хI-Псадгьыл  йазгылата  
швара  рымдыруата  йшай-
сыз,  АйгIайра  шгIатыр-
газ  хIсабиква  йрахIхIв-
луштI.  

Совет  Союз  ауагIа-
хъаква  р-Абашта  рхча-
уата  йгIадырбаз  афыр-
ра  ахв  назырк ъвра,  
йгIвбахауа  адуней  айс-
ра  ацIыхъвагIарбараква  
ацазкIырныс  зтахъу  рму-
радква  гьгIардахIвуашым.  
ХIара  хI-Абашта  атурых  
бзита  йыгIдыритI,  йгIа-
дзынгылуа абанпарагьи  
ауи  йахIрыпхьитI,  хIве-
теранква  афашизм  йап-
шIагылата  йшайсыз  рахI-
хIвитI.  ХIабадучва  зпшIа-
гылаз  афашизм  уахьчIва  
хIаргьи  хIапшIагылра  
атахъхатI.  ХIара  хIацза-
кIыта  хIсабиква  руа-
чIвымш  хIхчара  ата-
хъыпI.  ХIайсыгIвчва  ама-
мыр  йазгылата  рборч  
хъацIарала  йдырхъйитI.  
Россия  йазцIабыргта  
Украина  апны  айсра  опе-
рация  йалу  ар  акъвыр-
льыкъвхагIвчва,  рыцхIа-
гIа  йалашваз  Донбасс  
абзазагIвчва  йырцхъра-
гIауа  хIреспублика  аб-
зазагIвчва  зымгIвагьи  
сшвзыразпI, – йхIватI 
хIреспублика   а-Хъада.  

Амитинг  йалаз  айс-
ра  йаладзыз,  йгIахъын-
хIвыхта  адуней  зхIваджь-
хыз  аветеранква  хъмаш-
тылра  дакъикъа  йрыз-
гылтI.  

– ХIабадучва  рфырра  
хIхъмаштылуата  айсра  
атурых  хIсабиква  йдхIыр-
дырырныс  хIборчпI.  Аве-
теранква,  атыл  анхагIв-
чва,  хIреспублика  абза-
загIвчва  зымгIва  АйгIай-
ра  а-Мшла  снашвайхIва-
хIвитI.  ЗгIвадара  багъьа  

швымата,  швдуней  ма-
мырта  швбзазарныс,  
швсабиква  рыхайырква  
жвбарныс  швзыстахъпI,  –  
адзыргIвра  дакъикъа  
амщтахь  йгIацицIахтI  
Темрезов   Рашид.

Агвыргъьахъв  акIвзыр-
шуз  Россия  Федерация  
а-Президент  Путин  Вла-
димир  хIреспублика  абза-
загIвчва  йырзыгIанайыр-
хаз  ахIвахIвра  дгIапхьатI.  
«Россия  йбзазауа  дза-
чIвызлакIгьи  хвду  ззыгI-
бауа  АйгIайра  а-Мш  
хIацзакIыта  йхIыртлапIитI.  
ХIара  АйгIайра  гIадрар-
гвануата  хъамайгьдза-
рала  йайсыз  рфырра  хIа-
ладута  хIбзазитI.  Агъа  
йпшIагылыз  хIайсыгIвчва  
ага  джьабагIа,  гIапсара  
рбазтынгьи,  щтахьла  йгIа-
тымхъауата  хI-Абашта  

ахъахвитра  йазгылтI,  афа-
шизм  аладрыхъвашатI,  
АйгIайра  Ду  гIатыргатI.  
Аветеранква  амамыр  
шгIархчаз  анцIрала  хIгвы  
йтазлуштI» – йаныпI  Пу-
тин   Владимир   йхIвахIвра.

АйгIайра  а-Мшла  КЧР  
а-Хъада  йгьи  абзазагIв-
чва  йгIарайхIвахIвтI  РФ  
а - П р а в и т е л ь с т в а  
а-Председатель  Мишус-
тин  Михаил,  РФ  а-Фе-

деральна  Айззара  а-Фе-
дерация  а-Совет  а-Пред-
седатель  Матвиенко  Ва-
лентина,  РФ  а-Прези-
дент  й-Администрация  
аунашвачпагIв  Вайно  Ан-
тон,  ШварагIварадара-
ла  РФ  а-Совет  а-Пред-
седатель  йзаместитель  
Медведев  Дмитрий,  
СКФО  апны  РФ  а-Прези-
дент  йгIащтийыгIв  Чай-
ка  Юрий,  хIкъраль  асубъ-
ектква  рхъадаква.  

Ленинград  аблокада    
зыла  йыцIсыз  Захаров  
Николай  айсра  гвмачIра  
щарда  гIанагызтынгьи,  
Совет  Союз  ауагIахъаква  
тшадыркIылта  р-Абаш-
та  шгIархчаз  гIаликI-
гIатI.

– Анамыцаква  Ленин-
гра д  ангIакIвдырша  
ауа-гIа  йырфуш  рмауата  

йпсуан,  ахьта  йарцун.  
Сара,  афронт  йпшцIаз  
ракIвымкIва,  съахIыль-
чва  щардагIвы  Ленин-
град  аблокада  йаладзтI.  
Ладога  гвалла  щардагIвы  
аблокада  йгIалыргатI.  
Ахъачва  зымгIва  айсра    
йпшцIан,  апхIвыскви  алы-
гажвкви  ахъахчара  за-
водква  рпны  афронт  йа-
зынхун.  ХIуагIахъаква  
тшадыркIылта  афашизм  

йапшIамгылзарквын,  Ай-
гIайра  гьхIымбушызтI.  
Сквш  77  руацIа  швари  
хIари  мамырта  хIъаб-
зазауа  ауат  ракIвпI  йыз-
бзиру.  Ауи  зынгьи  йшв-
хъшвымраштылын, – 
йхIватI   Захаров   Николай.

Амитинг  апны  йгIа-
дзынгылуа  абанпара  ры-
хьызла  йгIайззаз  тшыр-
зыналырхатI  чкIвыныргIа  
райсра-патриот  бжьара-
ла  а-Квта  агIащтийыгIв,  
ареспублика  аполитех-
ника  колледж  астудент  

Хвыжв  Диана.  Ауи  лы-
хъазла  Май  а  9  агвыр-
гъьара  йгьи  агвакъвпра  
ладзква  гIазщтиуа,  ай-
гIайракви  алдзгIаракви  
г Iаузыргва лашва х уа,  
ахIбачвагьи  чкIвыныр-
гIагьи  йырзацапшу  мыш  
тлапIапI.  

– ХIара  АйгIайра  Ду  
амщтахь  жвасквшапхьа-
дзара  анагIвс  адуней  
хIгIаквлызтынгьи,  хIгвы  
йалахIауа  ансисквшагьи  
агвыргъьахъв  хIапылитI.  
ХIара  хI-Псадгьыл  хIаз-
цIабыргта  хI-Абашта  ату-
рых  хIхчуштI,  амамыр  
хIзыгIазхчаз  аветеран-
ква  рфырра  зынгьи  йыгь-

хIхъаштылуашым,  –  йгIа-
лылкIгIатI  Хвыжв  Диана.

АйгIайра  парад  йа-
лаз  дугьи  хвыцгьи  аве-

теранква  йрайгвыргъьун,  
амамыр  йазхIвахIвуан.  
Апарад  апны  йгIам-
гIвайстI  хIреспублика  
ахабзахчара  органква  
йгьи  Россия  ФСБ  КЧР-ла  
акъральгIвынахчара  Уна-
швахъцIарта  ркъвыр-
льыкъвхагIвчва,  асуд  
приставква,  МЧС  ан-
хагIвчва,  Кубань  къа-
закъ  рхъвы  а-Баталпа-
шинск  хъвшара  акъазакъ-
ква,  «Подвиг»  пшгIагIв-
чва  гвып,  аюнармеецква   
датшагьи.  

Апарад  йалаз  Афыр-
ква  р-Аллея  йгьи  «Йымчв-
уа  Амца»  рпны  ахIврапш-
дзаква  щтIарцIатI.

*  *  *
АйгIайра  а-Мш  йапыл-

уата  Абашта  айсра  Ду  
аветеранква  ъабзазауа  
атыдзква  рыпшцIаква  
рпны  ахIбачва  бзи  йыр-

бауа  ашваквала,  амарш-
квала,  агIахIвраквала  йа-
лаз  аконцертква  акIвшатI.

–  Коронавирус  згIва  
тшанауацIнахуаз  агIан  
йхIызтлапIу  аветеранква  
ашIашIкIгIара  йачвыхIхча-
ра  ахъазла  ауи  ацIас  
пшдза  гIвысквшала  йныгI-
жьра  атахъхатI.  УахьчIва  
ауи  акция  акIвыршара  
хIъазгIайхыз  йгьи  аве-
теранква  ъахIыргвыр-
гъьаз  разыра   гIахIыла-
нацIитI.

Хвду  ззыгIбауа  аве-
теранква!  Швпахь  хIхъа  
нахIыркъвитI  йгьи  хъа-
майгьдзарати  хъацIара-
ти  йгIашвырбаз  квыр-

мыш  рзыхIчпитI,  –  йгIа-
ликIгIатI  хIреспублика  
а-Хъада  ТЕМРЕЗОВ  
Рашид.

Май  а  9  АйгIайра  а-Мш  артлапIара  Абашта  айсра  Ду  афырква  рсин-
ква  ъагылу  Аллея  апны  йджвыквылтI.  Ауаъа  КЧР  а-Хъада   ТЕМРЕЗОВ  
Рашид,  КЧР  АуагIа  Айззара  (а-Парламент)  а-Председатель   ИВАНОВ    
Александр,   КЧР  а-Правительства  а-Председатель   АРГВЫН    Мурат,  Рос-
сия  Федерация  асенаторква   КЪАЗАНОКЪВА    Кърым,   САЛПАГАРОВ    
Ахмат,  ахабзахчара  органква  ркъвырльыкъвхагIвчва  ачвахъабагаква  
рщапIы  хIврапшдза  щтIарцIатI,  хъмаштылра  дакъикъа  йгылтI.  Россия  
ФСБ  КЧР-ла  акъральгIвынахчара  УнашвахъцIарта  акъвырльыкъвхагIвчва  
АйгIайра  гIадраргвануата  зхъа  щтIазцIаз  афырква  чIахI  рзырчпауата  
хын  йхъахсылтI.

КВЫРМЫШ   РЗЫХIЧПИТI   АМАМЫР   ГIАЗХЧАЗ  

АГIВЫЧIВГIВАРА   
ЙГЬЫРХЪАШТЫЛУАШЫМ

ХIкъраль  апны  тгIа-
чвакIгьи  гьаъамзапI  
Абашта  айсра  Ду  арыц-
хIагIа  зунагIва  йнамшы-
лыз,  забадучва,  заба-
чва,  зцриква  зыквнам-
хыз.  АуагIа  адызкIылыз  
«Йбзу  полк»  акция  шIы-
пIипхьадза  йшцIасхаз  
азаман  йгIанарбатI.  Ам-
гIвайсра  ду  ахабар  аду-
нейла  йбергьыльхатI.

КЧР  агородкви  акыт-
кви  зымгIва  рпынгьи  
«Йбзу  полк»  йацызкIыз  
асуратква  рымата  йгIам-
гIвайстI.  Асквшква  1941–
1945  руацIа  зхъа  щтIаз-
цIаз,  щтадъа  йыдзыз,  
йгIахъынхIвыхта  адуней  
зхIваджьхыз  йгьи  авете-
ранква  рсуратква  ры-
мата  абанпараква  ауат  
рфырра  квырмыш  ша-
з ы р ч п ау а,   а н ц I р а л а  
рхъмаштылра  йшалаз-
луш  гIадырбатI.  

Черкесск  апны  аса-
хIат  а  13:00  азшIытга  
гатI.  «Йбзу  полк»  акция  
джвыквылтI.  Ауи  йадна-
кIылыз  азкьы  20-гIв  йры-
лата  йгIамгIвайстI  КЧР  
а-Хъада  ТЕМРЕЗОВ  
Рашид,  КЧР  АуагIа  
Айззара  (а-Парламент)  
а-Председатель  ИВА-
НОВ  Александр,  аде-
путатква,  КЧР  а-Прави-
тельства  а-Председа-
тель  АРГВЫН  Мурат,  
аминистерствакви  аве-

домствакви  рынхагIв-
чва,  Черкесск  город  
амэр  БАСКАЕВ  Алек-
сей,  аполитика  пар-
тияква,  ажвлара  адкIы-
лараква  йрылу.  

Темрезов  Рашид  йа-
ща  Теймураз  дйыцта  ра-
бадучва  Темрезов  Сол-
тан-Хамит  ХIамзат  йпа,  
Коркмазов  ДжьагIафар  
Ахмат  йпа  рсуратква  
рыма  йгIамгIвайстI.  

ХIхаквлагIвчва  йрыуа-
та  30-гIв  «Совет  Союз  
а-Фыр»  йгьи  «Россия  
а-Фыр»   йшанкъвгагIвхаз,  
быжьгIвы  «Орден  Сла-
вы»  йшакавалерхаз  ауа-

гIа  йгьырхъаштылуам.  
Ахвыцдзаква  рпны  угIа-
лагата  айсра  фаша  
зшвыз  щардагIвын.  Ан-  
абачва  рсабиква  йшхвы-
цу  угIалагата  р-Абашта  

бзи  йырбауа,  АйгIайра  
гIатызгаз  айсыгIвчва  пIа-
тIу  шрыквцIачIву,  амамыр  
бзазара  шпшдзу  ддыр-
дыруа  йшгIадзындыр-
гылуа  ари  амш  ужвыгьи  
зны  йгIанарбатI.  ХIрес-
публикала  зыкь  76-гIв  
«Йбзу  полк»  йалан.  

Апатриот  акция  йад-
накIылыз  айсра  ашва-
ква  рхъадзгыла  Ленина  
урамла  йгIамгIвайстI.  

МОСКВА   АПАРАД   ДАЛАН

Абашта  айсра  Ду  аве-
теран,  Къарча-Черкес  аб-
зазагIв  бергьльы  КАНА-
МАТОВ  Хамит  Абул  

йпа  АйгIайра  Москва,  
аплощадь  Къапщы  апны  
йыртлапIатI.  Ауи  айсыгIв  
Абашта  айсра  Ду  авете-

ранква  йгьи  асаби  тыдз-
ква  йбзазауа  рыхъазла  
сквшигIадза  йакIвша-
лауа  «Живи  и  помни»  
акция  даламкIва   йыгь-
цум.

–  Хамит  Абул  йпа  
зымгIва  хIыхъазлагьи  
ахъацIари  акърари  йыр-
швапху,  зцри  хагIагв  
хвыц  йгьи  Россия  йыр-
патриоту,  хIкъраль  ап-
хыцIа  йазгвалымсым  
йгьи  згвы  хътIу  дгIвычIв-
гIвыспI.  ХIреспублика  
абзазагIвчва  зымгIва  
хIхъа  уыладупI,  Хамит  
Абул  йпа.  АйгIайра,  
амамыр  рыхъазла  хIу-
зыразпI,  –  йхIватI  КЧР  
а-Хъада    ТЕМРЕЗОВ    
Рашид.



Апрель а 18 сквш 95 
йхъыцIуашын хIхаквлагIв, 
Абашта айсра Ду зыла 
йыцIсыз, атыл анхагIвы, 
Къарча-Черкес азынхара 
сквш 50 айхIа азтыз 
ЧУЕВ  Виталий  Михаил  
йпа.

Ауи ацриква, аргван-
ква, анбжьагIвчва ргвы 
дгIатахатI, йажвала, йуыс-
квала, йцхърагIарала 
збзазара йпсахыз щар-
дагIвы пхата дгIаргва-
лашвахлитI. Виталий Ми-
хаил йпа хIара дшыгI-
дырхуа  згвы цкьаз, йхIа-
льальыз дгIвычIвгIвыс-
та, йцIабыргыз нбжьагIв-
та, зъачIвагIадырра хIа-
гIаз, йыхъвдаквыз анхара 
йнардзата йзырхъйуз 
унашвачпагIвта  акIвпI.

Ауи йъачIвагIа уысха-
ра йалкIгIата акыт млыкв-
рхIара йапщылан. Зса-
бихъа угIалагата ачIа-
хъва ахв здырыз, йагIв-
сыз асквшышв асквш 30–
40-ква рагIан амла зыр-
хъвыхыз ауи агIвычIв-
гIвыс ажвлара, акъральы-
гIва тшауацIыхра анры-
мазлуш фачIвыла йнахъа-
уата йадгалазтын шакIву 
багъьата йгвникIылтI. 
Къазахстан ащацара ад-
гьылква ргIащтIыхра да-
лан. Йынхара азаготпункт 
далаборантта йджвы-
квицIан, «Заготзерно» ба-
за адиректор дизамести-
тельхатI. Ауи ачIахъва уыс-
квала акъральыгIва инс-

пекция аобласть унашва-
хъцIарта инспекторта 
дынхатI. Ауи акытмлыкв-
рхIара рхарджьра йалар-
хIара,  агвадз йгьи датша 
гIайыраква акъральыгIва 
йатрала ауысква радгал-
ра, ачIахъва анадзара 
хчара йкъару ймачIым-
кIва    йалайцIатI.

Чуев Виталий асквш 
1927, апрель а 18 агIан 
Курск область, Скород-
нянскI район, Чуево кыт 
дйытI. Асквш 1946 агIан 
«Госстрах» инспекция 
апны ревизорта йынхара 
джвыквицIатI. Ажвлаква 
ррыхIазырра адгалрала 
йапшым аъанатIаквала 
дынхатI. Асквш 1958 угIа-
лагата Черкесск дбзазатI, 
сквшы 20 руацIа акыт-
млыкврхIара рхарджьра 
адгалра йайттI. Йапшым 
амлыкврхIара унашва-
хъцIартаква, апартия ор-
ганква дынхатI. КПСС 
аобком акыт млыкврхIара 
хъвшара аунашвачпагIв 
дизаместительын, кыт 
млыкврхIарала  аобласть 
унашвачпарта ахъада, 
дизаместительын, При-
кубань район аисполком 
йнапIыцIан. Агроном ъа-
чIвагIа змаз апхьахьа афа-
чыгIв сандрыйа тшыгIв-
рата йгIарнатуа йалахIа-
ра ахъазла жвла гIал-
цIырта гIаура, адгьыл 
аъащала архъвыхраква 
ракIвыршара, акыт млыкв-
рхIара ахъазла ъачIва-

гIагIвчва рыхIазырра къа-
ру  щарда  алайцIатI. 

Чуев Виталий Михаил 
йпа йыхъазла йтгIачва, 
йъахIыльчва рацкIыс магI-
ны зму гьаъамызтI. Йхъап-
щыла Валентина Васи-
лий йпхIи йари ракъыль 
аквшвауа сквш 60 йац-
бзазатI. ГIвысабичва йгьи 
ауат йырчIвыта пщгIвы 
гIадзындыргылтI, йащта-
гIайуа абанпара йрыуа-
тагьи хгIвы рбарныс ры-
насып йгIанакIытI. Абаду 
ауат зымгIвагьи йгIакIвзыр-
шауа ауагIа хвы рзырба-
уа, ахIбачва пIатIу рыквыр-
цIауа, йгIазлыцIыз ат-
къвым ртурых рдыруа, 
атгIачва цIасква рхчауа 
йбжьун. Ауи зны Москва 
даъата ауысагIв Чуев 
Феликс дйабадыртI. Ауи 
амщтахь «Однофамиль-
цы»   уыса    гIаншатI:
«Не так-то много 
Чуевых   на  свете. 
Есть  Чуев  - лес, 
И  Чуево  - село. 
Мне Дима Блынский 
Два  названья 
эти   открыл. 
А  повидать  не  повезло. 
Но, чтоб однофамиль-
цев не томил я, 
Скажу, что происходит 
от  веков 
Старинная орловская 
фамилия 
Неименитых чутких 
мужиков… »

Чуев Виталий Михаил 
йпагьи йцри шта хвыц йа-
зынарху ауыса йгIайыцIа-
накIуа зымгIва йдйырдыртI. 
Абар ауат йрахIбу Мак-
сим рабаду дшгIайгва-
лашвахуа: «Бзазара къа-
рула, гвыргъьара нашх-

ла дырчвыта, дгIакIв-
зыршауа ауагIа сабап 
рызгIайгуа дбзазун. Ауи 
дырра цIола йыман, йым-

шыркъвараква къвыпI-
чIын, ашва пшдзата йхIвун, 
баян дасуан, уыса алай-
цIун. Агвыргъьахъвква ра-
гIан атгIачва тшаназхIкI-
кIрыз абаян йгIатищтуаз 
амакъым кьахвквала 
хIнашх гIащтIихуан. Ауаса 
акIвпI Виталий Михаил 
йпа аъахIыльчва зымгIва 
хIгвы    дшгIатахаз».

ХIыгIвычIвгIвыс тлапIа 
йынхара-бзазара шакIв-
шаз гIауархIвитI йгIатга-
раква рыхъазла йгIайкв-
надыргаз артшхъвага-
ква: «Къарча-Черкесла 

гIатгара зму акыт млыкв-
рхIара анхагIвы» ЧIахIра 
хьзы, «За  трудовую доб-
лесть», «За доблестный 

труд в Великой Отечест-
венной войне 1941–1945гг.» 
медальква, «Ветеран тру-
да» хьзы, «Знак Почета», 
«За заслуги перед Оте-
чеством» орден йгIвба-
хауа    астепень. 

Чуев Виталий асквш 
2011, сентябрь а 10 аду-
ней йхIваджьтI. Ауи дхIы-
лахмищтара жвасквша 
цIитI, хIахIба пшдза йар-
гьи йажвагьи швабыж-
та йшхIыгхауа уахьчIвала 
зымгIвагьи    йхIылахIхIвитI.

ЧУЕВ    Александр. 

Асквш  2022,  май  а  12,  пщаша2 А Б А З А Ш Т А  анапа

  12-ГIВ    ЧМАЗАГIВХАТI
Коронавирус абакIрала Оперативна штаб хабар шаргазла, май а 10 агIарбараквала хIыштала ари  азгIва  ужвыгьи  12-гIв  рпны  

йгIадрыбергьыльтI.  ЗымгIва  шалу  йчмазагIвхаз  45904-гIвы    йнадзатI.  Ауат  йрыуата   44647-гIвы   рызгIвадара   гIащаквдыргылххьатI,  
984-гIвы   адуней   рхIваджьтI.

АзгIва  гIазахвыз  йрыуата  уахьчIвала  12-гIв  йазалху  агоспитальква  рпны  йрайъазитI,  анахьанат  рунагIва   йаъата   медицина   
цхърагIара   ддрадзитI.

АЗГІВА   АБАКІРАЛА   ОПЕРАТИВНА    ШТАБ   АХАБАРКВА

КЪВНАКЪРАУФАС    АХАБАР

Асквш 2021 агIан 
йшынхаз йазынархата 
КЧР Ажвлара палата ап-
ны  йакIвшаз алачIвара 
йалан КЧР а-Хъади а-Пра-
вительстви р-Админист-
рация аунашвачпагIв йап-
хъахауа йзаместитель 
СЕМЕНОВ Ахмат, КЧР 
АуагIа Айззара (а-Пар-
ламент) ауагIахъа поли-
тикала, агIвыма штаква 
рыщтаныкъварала, аком-
мерция йалам аоргани-
зацияквала йгьи ажв-
лара хабарргагаквала 
акомитет апредседатель 
ТЕМРЕЗОВ Науруз, 
Ажвлара  палата    йалу.

Семенов Ахмат Ажв-
лара палата йалу Псеу-
нов Аслан Ауес йпа, Щер-
бина Елена Анатолий 
йпхIа, Кургинян  Гарик  
Нерсес йпа йгьи Хаса-
нов Ханафий Борис йпа  
йагIвсыз асквш сентябрь 
йакIвшаз РФ а-Къральы-
гIва Дума адепутатква 
ралхра  адгалра  джьгар-
та йъазынхаз ахъазла 
РФ а-Президент Путин 
Владимир йгIарквнайыр-
газ аразыра сальам-
швъаква ритхтI. Ауи амщ-
тахь йгIачважваз  Темре-
зов Науруз йшгIаликI-
гIазла, Ажвлара палата  
йалу йджьауапкIру йгьи 
змагIны дуу хачIвы   
рыхъвдаквпI – акъральгIв-
чва, ажвлара  йгьи ав-
ласть агвынгIвуата ра-
цынхара   щаквыргылра.

– ХIара  акъральыгIва 
амч зрыбагъьауа  акъ-
ральгIв жвлара ацзакIы-
ра,  авластьи  ауагIи  ра-
цынхара шакIву  гIды-
ритI, ауи кьангьашра гьаз-
гIагIгуам, – йхIватI а-Пар-
ламент акомитет ауна-
швачпагIв.

ЙагIвсыз асквш рын-
хара анархара хъадаква  
дрыквгIашIастI КЧР Ажв-
лара палата  аунашва-
чпагIв ЛЯШОВА  Елена. 

Ауат йрыуапI  РФ а-Къра-
льыгIва Дума  адепутат-
ква ралхра адгалра, коро-
навирус ашIашIкIгIара   
абакIра, азгIвадарахча-
ра, арыпхьара, ЖКХ, ахв-
ква, аэкология, саби 
зщарду атгIачваква да-

тшагьи йырпщылу ауыс-
ква.

– АкъральгIв жвлара  
ахачIв хъадаква йрыуапI 
архъйара власть йгьи  
ашIыпIа хъаунашвахъцIа-
ра органква  ргватра  ажв-
лара ргIальаматраква 
йырзынархара, – лхIватI 
Ляшова Елена. – Амуни-
ципальна гIаныршараква 
рпны йаъу ажвлара пала-
таква  йгьи ажвлара со-
ветква ажвлара рхъвы-
хыгIвчва  йрыуапI, ауат  
акъральгIвчва авласть 
анхара ражва аларцIар-
ныс рылдыршитI. ЦIа-
быргыта,  жвлара совет-
квакI рынхара чвалатшыч-
парала йадгылитI. Ауаса   
ауат  йшвапхугьи рылапI.  
КЧР-ла МВД, арыпхьара-
ли наукали  КЧР а-Ми-
нистерства, нхарали  со-
циальна  тшауацIыхрали 
КЧР  а-Министерства  

рпны йгIаныршу ажвла-
ра советква  рынхара са-
бапра    ащтагIайитI.

Ауи йшгIалылкIгIазла,  
асквш 2021 агIан  Къар-

ча-Черкес  аполитика  бза-
зара  апны ажвлара амагI-
ны йалахIатI.  Акоммер-
ция йалам аорганиза-
цияква ргIальаматраква 
йырпщылу ауысква ав-
ласть органква   рпны 
рыцIа джьгарта йгIащ-
тIырхуа йалагатI.  Ажвла-
ра палата апны  аком-
мерция йалам аоргани-
зацияква а-Президент 
грантква р-Фонд  йадна-
галуа анкъвакъвраква  
йшрылалуашла акьан-
гьашраква ддрадзатI, 
ансисквша анкъвакъвра-
ква йрылалуа йрыла-
хIитI.  Асквш 2021 агIан  
а-Фонд  агрантква гIатыр-
гатI   «Культура обраще-
ния с  отходами» проект 
лызхыз «Биосфера» ор-
ганизация, «Абашта айс-
ра Ду йаладзыз  акыт-
лагIвчва рхъмаштылра 
Аллея» проект гIазырбаз 

«Абаза   уагIахъа  рахIба-
чва  р-Совет»  жвлара ор-
ганизация, «Правовая 
неотложка» проект  йа-
дынхалыз «Апсадгьыл» 

абаза уагIахъа жвлара 
организацияква рад-
кIылара, «Седьмой лепес-
ток» проект  лызхыз  аса-
би-ныкъвадыкъваква  ргIа-
льаматраква хчарала 
«Мой ангел» гвчIагIвра 
жвлара организация да-
тшагьи.  

Коронавирус ашIашIкI-
гIара ангIаджвыквыл угIа-
лагата  КЧР Ажвлара па-
лата  йызхъазыкIу апен-
сионерква, саби зщарду 
атгIачваква, азгIвадара 
йапщылата зылшараква 
ахъарысу  цхърагIара 
драдзарала нхара ду 
акIвнаршатI. ЙагIвсыз 
асквш агIангьи ауи анар-
харала  йынхатI.  

Донецк йгьи Луганск  
республикаква йгIар-
тыцIыз артыгIвчва йрыц-
кIралагьи анхараква адыр-
галитI. Асабиква рыхъаз-
ла чгIвыча, фачIвы, рхъа 

йызлахьпшуаш, ахъыгIв-
цIыгIвква  датшагьи  азыркI-
кIын,   «МыВместе»  рес-
публика оперативна   
штаб  йрырттI.

– Асквш 2021 ахъа 
угIалагата  сентябрь а 17–19 
йакIвшушыз РФ а-Къра-
льыгIва депутатква ралх-
ра   агIан йынхуш  ажвла-
ра хъпшылыгIвчва гвып-
ква адхIкIылуа, ареспуб-
лика жвлара штаб йгьи  
ажвлара хъпшылрала 
Квта гIанхIыршауа  хIала-
гатI, – лхIватI Ляшова  
Елена. – ХIпалата ахьыз-
ла  жвлара хъпшылыгIв-
та 502-джь алхIхтI йгьи 
ауат анапIщтIыхра агIан  
йрыхъвдакву ауыс дыр-
хъйара ахъазла  аполи-
тика  партияква рреспуб-
лика хъвшараква ан-
гIалра рыдхIчпалтI. Ауат 
йрыуапI «Единая Россия», 
«Справедливая Россия – 
Патриоты – За правду», 
«Партия роста», «Граж-
данская платформа» йгьи 
«Зеленые»   партияква.    

АлачIвара апны Ажв-
лара палата йапшым 
анархараквала акомис-
сияква рунашвачпагIвчва 
гIачважватI.

– Асквш 2021 май 
угIалагата НОМ (неза-
висимый общественный 
мониторинг)  аэксперт 
гвып  гIаныршара  йгьи 
ауи анхара адгалра хIа-
зынхатI, – лхIватI  соци-
альна политикала, ат-
гIачва хчарала, авете-
ранква йрыцкIрала ако-
миссия аунашвачпагIв 
Щербина Елена. –  Ажв-
лара палата апны  ахабар-
ргагаква ргIащтийыгIвчва 
алата  айчважваракви 
анйаракви адыгIгалуан. 
Ауат рпны хIызлачва-
жваз  йрыуапI адемокра-
тия уысква рхъвыхрала  

а-Фонд адиректор Гри-
горьев М. йдоклад  «По-
литическая конкурент-
ность  на современных 
выборах в России», а-Къра-
льыгIва Дума адепутат-
ква ралхра  хабза щата 
амамкIва йгIадырбара 
ахъазла йгIадрысабапуа 
атехнологияква, «Фейки 
и кибератаки»  доклад. 
Йара ауаса  адистационна 
электронна напIщтIых-
рала  йазакIу ахабзаква-
ла  анйара   акIвхIыршатI.

Уыхварала, ЖКХ-ла, 
экологияла йгьи аштаква 
раныргIалрала акомис-
сия аунашвачпагIв Бар-
ков Евгений йшихIвазла, 
йагIвсыз асквш агIан ала-
чIварата быжьба акIв-
дыршатI, ауат Къарча-
Черкес апны амуници-
пальна автомобиль мгIва-
ква рнадзара йгьи ршва-
рагIварадара, ЖКХ аъа-
чIвагIагIвчва ррыхIазыр-
ра, агIвнабзазарта-ком-
мунальна млыкврхIарта 
адзын-гъын гIамта йша-
задгалу, «Дзы цкьа» прог-
рамма шырхъйахауа 
датшагьи  йырзынархан.

– ХIынхара апны абза-
загIвчва, архъйара власть 
органква йгьи амуници-
пальна гIаныршараква 
ргвгIанаграква гIахI-
пхьадзитI, – йхIватI Бар-
ков Анатолий. – Ауысква 
ауатыкв йгIатагIгата хIан-
рыквчважвара амщтахь 
хIкьангьашраквала атша-
зынархараква йрыщта-
гIайыз хIхIырдырхитI. 
Райшата йхIхIвапIта, ауи 
ауысла уразхушта йгьа-
ъам. ЖКХ анхартаква 
рпны аъачIвагIагIвчва 
ррыхIазырра йызным-
кIва хIалачважватI, ауаса 
ауи ауысла псахра дукI-
гьи гьнымшатI. Ажвлара 
палата амаль амамкIва 

йырхъйачIву щаквыр-
гылра гьнанауахвуам, 
хIара йапшым аорганква 
ргватра йгIаншауа абар-
гвыраква йырзынахIыр-
хитI. ЖКХ анхартаква йыр-
зынарху ашшрала тшгIахI-
зыназырхаз абзазагIв-
чва рпроцент 46 зымры-
разуа фатар щардала 
йалу атыдзква йъар-
хьымпшуа акIвпI, про-
цент 25 – ацхърагIараква 
рнадзара. Коронавирус 
ашIашIкIгIара хIгIашIа-
накIуазтынгьи, ашшра-
квала архъвыхраква акIв-
хIыршатI, хIалачIвара-
ква рагIан аунашвачпара 
компанияква, агIвнабза-
зарта инспекция ауна-
швачпагIвчва  гIахIрай-
гватI.

Ажвлара палата ара-
хьарат акомиссияква ру-
нашвачпагIвчвагьи гIачва-
жватI, йагIвсыз асквш 
апны рыцIа гватра зза-
лырхыз гIалыркIгIатI. Ауат 

йрыуапI социальна магI-
ны зму атичIвква рыхвква-
ла йщаквгылыз аъаща, 
ауагIахъаква рыршIы-
йара цIасква гIахчара, 
аковид госпитальква ры-
хъазла агвчIагIвра уыс-
ква адгалра, АйгIайра Ду 
асквш 77 ртлапIара   да-
тшагьи. 

ХIызту асквш апынгьи 
Ажвлара палата акъральгIв 
жвлара рыбагъьара йа-
зынхуштI, акомиссияква 
дасугьи рнархараквала 
йлырхыз ахачIвква дыр-
хъйуштI.

АлачIвра апны Ажвла-
ра палата джьгарта йа-
цынхауа ажурналистква 
КЧР Ажвлара палата 
аразыра швъаква гIаркв-
надыргатI. Ауат дрыуапI 
«Архыз-24» телекомпа-
ния анхагIвы ЧквтIу Аль-
берт.

ДЗЫУА         Аминат.

КЧР    АЖВЛАРА    ПАЛАТА     АПНЫ

АКЪРАЛЬГIВ    ЖВЛАРА    ДРЫБАГЪЬИТI

АУАГIА    САБАП    РЫЗГIАЙГУА    ДБЗАЗУН
Амонополия йапшIа-

гылуа а-Федеральна 
къвырльыкъвхарта КЧР-
ла а-Унашвачпарта зна-
пIыцIу КУАНТОВ  Артур  
йагIвсыз асквш  рынхара 
агIарбараква дрыквгIа-
шIасуата  ажурналист-
ква    дгIарынйатI.

–  Асквш 2021 агIан  хI-Уна-
швачпарта анхара йащ-
тацауата, анархараква 
зымгIвала  агIарбараква 
удрыразуата йакIвшатI, –
йхIватI ауи. – Асквш 2020 
йгIаквухырквын, амоно-
полия йапшIагылуа ахаб-
за мыгIвхъгахауата  йгIад-
рыбергьльыз йгьи йгIа-
шIаркIыз, ашшрата йыз-
лапшыз,  щаквыргылра-
та йнарахвыз процент 
160-ла йалахIатI. АхвгIахвт-
раква адгалра йапщылу  
рхъвыхрата йакIвхIыршаз-
гьи  сабапра рыщтагIайтI. 
ЙагIвсыз асквш  ауацIа-
ла  ахвгIахвтраква рагIан 
ахабза мыгIвхъызгата  
административна  джьа-
уап здыркIыз  процент 
150-ла йрылахIатI, адми-
нистративна хабзамыгIв-
хъгараквала къвадыта 
йрыквырцIаз  сом гIвмиль-
уанкIи бжакIи йахъна-
хIватI.

Куантов Артур йшгIа-
ликIгIазла, рыцIа щарда-
та йзынйауа амыгIвхъга-
раква  йрыуапI  ангIалра 
анрымчпауа, анкъвакъв-
рала  ахабзаква мыгIв-
хъызгауа амальква гIа-
рысабапра, авласть ор-
ганква йатахъу амальква 
ъанармахвуа.

– Швапхата йгIазгра 
стахъыпI  анкъвакъвра 
хчарала а-Хабза  й-10-
хауа астатьяла амыгIв-
хъгараква. Йбагъьу аком-
мунальна хъшвалква 
разкIкIрала  йгьи йрыдз-
храла ашIыпIа нхарта  
адресквакIла цхърагIа-
ра зладдрадзуш техника 
ъарымам йгIалцIла ан-
гIалраква гьрымчпатI. 
Амонополия йапшIагыл-
уа  ахабза йшгIанахIвауа-
ла, нышвкъвара тызгуш 
атдзы апшвыма ауи ац-
хърагIарала ангIалра йч-
пара  ахъазла тшыззы-
найырхушта   йаъу  ашIы-

пIа нхарта акIвпI, ауи ан-
гIалра йыдрымчпалыр-
ныс хвитнагIа гьамам. 
АмыгIвхъгара дрыдзхра 
ахъазла анхарта йыхIщ-
тийыз  ашвъа  дырхъйатI.

СынчIва афачIвква 
рыхвква йъарылахIаз, 
ауыхвага пкъыгIваква  ъа-
тлапIахаз  йгIалцIла хъпшыл-
ра нхарата щарда адыр-

галтI. РыцIа гватра зза-
лырхыз социальна магI-
ны зму атичIвква ракIвпI. 
УФАС КЧР-ла аунашва-
чпагIв  йшгIаликIгIазла, 
р к ъ в ы р л ь ы к ъ в х а р т а 
зхъпшылуа хъгалра зму 
ахвгIахвтырта пхатшаква 
ракIвпI. ХIреспублика ап-
ны ауат зхъпшылуа йры-
уапI «Склад заморозки», 
«S-март», «Меркурий», 
«Перекресток», «Пятероч-
ка» датшагьи ахвгIахв-
тыртаква.  Ауат рпны ахаб-
за мыгIвхъгахауата гIан-
шаракIгьи гьгIадымры-
бергьыльтI, ахвква йъа-
рылахIаз  зпщылу дара 
йызлагIарахвуа  ахвква 
ъахъалыз акIвпI. Асквш 
2022, апрель а 27-ла 
йгIауахвырквын, рыцIа 
зыхв хъалыз йрыуапI 
арис  – процент 20,6, 
аквтIуква – процент 20,6, 
ахъвдзы – 9,9 процент, 
амакаронква – 15,4 про-
цент, ачIваква – процент   
22,7.

Ауыхвага пкъыгIваква  
рыхвквалагьи архъвых-
раква адыргалтI «Усть-
Джегутинский  гипсовый 
комбинат им. Р.А. Джа-
нибекова», «Черкесские 

строительные материа-
лы», «Хабезский гипсо-
вый завод» нхартаква 
рпны. Ауат рпны ахвква 
хъазцылыз  аинфляция, 
аэлектроэнергия, апкъы-
гIвасква, ахимия ала-
цIачIвква, атараква рыцIа 
йъатлапIахаз акIвпI. Сын-
чIва январь а 1 угIалагата 
рыцIа зыхв хъалыз йры-

уапI апхатшахъва-гра-
вий алацIачIвква – про-
цент 2,9–46,7, ахIахъв-
сса – процент 13,6–25,7, 
апхатшахъва – процент 
20–37,93, йбаху ауыхва-
га алацIачIвква – про-
цент 0,18–63,35, агипс 
йгьи агипс йгIалху ала-
цIачIвква – процент 1,81–
24,36.

– ХI-УнашвахъцIарта  
аъачIвагIагIвчва амыгIв-
хъгараква гIашIаркIра 
ахъазла ахвква ансимшы 
йдырхъвыхитI, – йхIватI 
Куантов Артур. – Уахь-
чIвала социальна магI-
ны зму атичIвква рыхв-
ква рырхъвыхра йшгIанар-
бауала,  амонополия йап-
шIагылуа ахабза мыгIв-
хъгахауата гIаншаракI-
гьи гьаъамызтI. Социаль-
на магIны зму атичIвква 
рыхвква йахърыкъьата 
йхъамылра ахъазла  КЧР 
а-Правительстви ФАС 
КЧР-ла а-Унашвачпарти  
йацыта  ахвгIахвтырта 
пхатшаква  ангIалра рыд-
хIчпалтI. Ари анархарала 
анхараква гьашIахIрыс-
уам.

                                                                                                                              
ДЗЫУА     Аминат.

РЫНХАРА    АГIАРБАРАКВА 
УДРЫРАЗИТI

ЛЯШОВА    Елена    йгьи    ЧКВТIУ    Альберт



Асквш 2008 агIан 
санду хIуагIахъа антыр-
га йшбзазаз дгIакв-
сырчважварныс ахъаз-
ла щарда слыхIватI. 
«РыцхIагIарати баргвы-
рати хIыла йыцIсыз 
гIасгвалашвахырныс 
гьстахъым» лхIвумца 
тшсчва х ъналырг ун. 
Ауаса ауи зны йсыл-
шатI йгьи лгIачважва-
ра зынсцIаз амагнито-
фон кассета согIа тла-
пIата йсзыгIанхатI. Ауи 
санду дхIылахмищта-
ра гIвысквша анахъыцI 
ахв рыцIагьи йалахIатI, 
лгIагвалашва х р а к в а 
знылыз агазет напа-
квагьи агIвыраква злалу 
хIарифипхьадза   гIар-
хчатI.

Санду АЙБАЗОВА 
(Лайпанова) Сапият 
асквш хIатлаква рлахъв-
гIахъасрипхьадза лдырх-
уан.

– ЙгIашаркIкIауата 
хIышв йгIастI айсра фаша 
зшвыз ауагIаква йгьи ла-
сыта тшадыгIгалырныс 
унашва гIахIзырчпатI. ХIа-
ба йнапIква шIархIватI. 
ХIангьи гвжважвагIвала 
йгIалнапIыцIашвуз азылкI-
кIуа далагатI. Дзнын, ам-
бар шабгаз нартыхвла 
йырчвын. ХIан машаквкI 
йташвуз нартыхв тал-
псатI, машаквкIгьи – 
шыла… – йгIалгвалашвах-
уан  санду.

Новый Карачай аб-
зазагIвчва ЛайпановргIа 
Сеит йгьи Эгиз агIгIвы-
сабичва рыман – цгIвы-
пхIчви гIвпачви. РпхIахI-
ба дшIадзата унагIвара 
даларжьтI, ауаса ауи 
дызццаз акъарчаква ртга-
ра апхъала дырщын, щта-
дъа дыдзта гIарархIвтI. 
АпхIвыс шIагьи пщгIвы-
сабичва лымата, айцIба-
дза дсабипшката Кара-
гандала  йтыргатI.

– Бара базхъвыц, ауи 
апш тгIачва ду хIан йа-
зылкIкIыз щарда йрыз-
хъарызмищтI?! ХIаба 

йыдзхъа йгылаз асол-
дат дйыхIвауа далагатI: 
«ХIштгIачва дуу швыла-
квала йыжвбитI. Сшвы-
хIвахитI, арахв сщырныс 
сшвырхвитI, ауи щарда 
сгьакIуашым». Асолдат 
апхъапхъа дгьадымгылтI, 
уадыргIвана йунашва-
чпагIв дйайкьангьашын, 
йыруытI. ХIаба рахIа йп-
сылаз ачв гIайкIытI, дара 
асолдатквагьи гIаййырц-
хърагIан, дакъикъапхьа-

дзараквакIла йщын йгьи 
йашIиххтI. ХIан ауи ауа-
цIаква азылкIкIгIвацатI 
акIвын амашинаква хIрыкв-
дырчIвауа йалагатI. Чер-
кесск хIырган, ауагIа гIа-
зыркIкIындзыкIьа хIаз-
дырпшытI. Ауи азаман ауа-
цIа хIан ажьы лжвытI. Зъа-
ра хIымгIвайсыз гьсыз-
дырхуам, йалныс ауыпI 
гIвымчыбыжь – хымчы-
быжькI. Ауат руацIа хIва-
гон йтачIваз зымгIва 
жьыла йхIырчатI. Къазах-
стан хIаннадза йзынху-
шыз зымгIва аколхозква 
хIырхъаршатI. Зпа дпсыз 
хIан лан Тоторкулова Кы-
тайгьи хIара дхIыцбза-
зун. Авагонква хIангIар-
тырщтI атаца сквш 110 
йыртаз ландугьи хIпны 
дгIалдтI. ХIтгIачва «По-
литотдел» колхоз хIры-
ларцIатI. РыцIа кIьасата 
«Юлгюлю» колхозла хIай-
тыпахтI. 

Агъны хьтадзан, шIуна 
тыдзхвыцкI хIыцIаржьтI. 
ШыхIвла мца тахIцIун. 
ЙхIыцнахIахвыз ашыли 
анартыхви ласдза хIрыл-
гатI. Насып хIыман, афа-
чыгIв сандрыйа гIацIазгах-
уаш ъарымамыз йгIалцI-
ла архъаква йгIарыквхан, 
хIаба йхъа дшачвшву-
зымцагьи, гвы йчпунта 
уахъынлата асандрыйа 
гIацIижгIауа йхIызгIайг-
уан, ауи акIвын йхIфуз. 
УыжвгIандзарагьи сыла 
йыцIаркIвапI хIахщахIба 
Марзийат йылдзахыта 
йылшвыз аъахвтан пшдза. 
Ауи аколхоз абухгалтер 
йанылба йыллрыхвгIар-
ныс дгIалыхIватI. ХIахща 
щарда дымхъвыцуата 
лъахвтан шыла путкIла 
йгIалпсахтI. Ауи апшым-
ца, хырчIв сйакъ, шыла 
путкI рыхъазла хIыкIас-
ква, хIтлападква, хIцIу-
швуква рыхIтуан, – лгIа-
гвалашвахраква сыца-
гIвылшауа   йылхIвахуан   
санду.

Сеит йтгIачва ауаса 
агъны ыцIыргатI, агIапын 
ангIатал раба акыт ры-
рахв йхчарныс дтыцIтI. 
Ауи нхашата хшы, ахшлыцI 
пкъыгIваква, гвадз гIа-
йыртуан. АпхIчвагьи сан-
дрыйа дырхарджьырныс 
архъа йыквылтI. АгIа-
пын йаквшвауата ауыла 
йтыргатI абалкъарквагьи, 
ауат рпхIвысква анапIла-
чпара пкъыгIваква шва-
быжта йрызъазан. Ан 
ауат драбадырын, мчы-
бжьигIадзапхьадза ласа 
гIарыквылхуамца дадын-
халуан.

– ХIан жвамшкIла 
йгIалахвуаз аласа хвки-
лограммкI адынхалра 
7–8 мшыла йалхIыргун. 
Анхарта амщтахь хIангIад-
гылхрыз аласа хIкIвкIвуан, 

йхIхыхун. Ауи ахъазла 
фачIвы гIахIыртуан. За-
манкI анца аколхоз апны 
фачыгIв гIахIыртуа йцатI, 

ауи хIтйыхуанта хIыз-
зыбжаз  хIхвгIун.

РыцхIагIарата, лдзгIа-
рата, швхIакIварата аде-
портация йырзгIана-
хъвыцлакIгьи, атгIачва 
ауи аъара йаларпанта, 
абаргвыраква зымгIва 
йгIарылсуан. Сеит дйы-
бан, дансабийыз йгIашIа-
рышвта анхара дгIацIа-
гылтI, йгIариквагьи ауи 
йазибжьатI. Ауи лшара 
анйау Карагандала йтыр-
газ йпхIахIбагьи дгIайы-
дикIылхтI.

– АлахI хIгIайхчан, ауат 
асквш хIатлаква руацIа 
лдзгIара щарда хIгьа-
лампштI. ХIахща йпшказ 
лпхIайцIба Караганда 
дшаъаз дылчвпсытI акIвым-
кIва. АнашхыйагIва йгIалцI-
та хIахща лыхш аныл-
чвыдз, асаби амла дыл-
чвагатI, – хIатлата лпсып 
талгауа  йылхIвахуан  санду.

АгIвычIвгIвыс дзымщ-
цауа гьаъам. Азаман 
мгIвайсуан, акъарчаква-
гьи Квта Азия йгьи Къа-
захстан рпны абзазара 
тшадрыщцатI. Сеит йпа-
чва Алим йгьи СальыхI 
гIацIасын, ахIбачва йрыц-
та йынхауа йалагатI. 
ЙыпхIчва архъа апны 
дара бригадакI йнадзун. 
Эгиз лан длыцта ахар-
чпара тшарттI. ТIыхIаца-
ра йазынадзаз йгIвыджь-
хуз рпхIа Марзийат днар-
дастI, ауи лымщтахь мачI-
мачIымца рсабиква зым-
гIвагьи унагIвара йа-
ларжьтI. ЛайпановргIа 
йхыгIвхуз рпхIа Сапият 

акъарчаква рцри шта 
йгIахъынхIвыхырныс хыскв-
ша амахта Эльтаркъач 
йауаз Айбазов СальыхI 

лылахь дгIанылтI, асквш 
1957 агIан ауат ауи акыт 
йгIайхтI. 

Сеит йтгIачва йгьи 
йхъапщыла лан Кытай 
йыцта Новый Карачай 
йгIахъынхIвыхтI. Кытай 
хысквша дбзазахын, 
сквшы 126 дыртата аду-
ней лхIваджьхтI. ЗаманкI 
анахъыцI Сеит йылаква 
йрыгхауа йалагатI,  уа-
дыргIвана закIгьи йым-
бахуа дцатI. Ауаса 17 
сквша йган, асквш 1983 
агIан сквш 103 дыртата 
дпсыхтI. Эгиз лхъапщы-
ла йымщтахь пщысквша 
гIанылцIыхтI.

Ауат йгIарыквчважва-
уа анызгIвыхуаз санду 
сквш 82 дыртан, ауаса 
лаща йшихIвузла, дыз-
таз рыцIа йщардан. Ауи 
лан, лаба, лхъапщыла, 
лахщчва Захират, Мар-
зийат, Назифат, ращайцI-
ба Алим йцIыхъвахауа 
рымгIва йналдастI. ЛдзгIа-
рипхьадзагьи  хIатлата 
дгIалстI.

– Сара щарда цIуата 
адуней сыквпI, апсра 
сгьачвшвум. Ауи анын-
шуш сазпшитI, йстахъыпI 
бзи йызбуз сцриква ла-
сылас срызцахырныс, – 
лхIвун санду азгIваква 
анлайгIайуаз   агIан.

ХIуагIахъа гIазлысыз 
арыцхIагIа апш зынгьи 
йнымшахырныс Анчва   
сйыхIвитI.

ХУБИЕВА      ФатIима, 
«Къарачай» газет 

ажурналист.

Акультура, амузыка, 
азъазара йрылу ауагIа-
ква йрыуата зыршIы-
йари здырракви йры-
лазырхIарныс лшара 
зму гьмачIгIвым. ХIара 
йыгIбитI ашоу-бизнес 
апны анархара шIыц-
ква, йапшым амузыка 
жанрква шгIаншауа, 
чкIвыныргIа йашIамс-
уата ашIыцраква йшыр-
зыпшгIауа.

УахьчIва сгIазквчва-
жвуш ДЖЬАМБАКЬ 
Исльам Аслан йпа 
ауыжвгIанчIви музыкант-
ква дрыуапI. Алибер-
дыкъва кыт йауу ачкIвын 
азгIашыкърала йырчву 
дартистпI. Ауи амузыка 
бзибара азйымата йгIан-
йыршаз аэстрада йгьи 
ачеркес уагIахъа ашва-
ква ауагIа бзи йырбатI. 

АршIыйагIв ашва шIыц-
ква ргIаныршара къару 
щарда   адицIитI.

Исльам асквш 1990, 
октябрь а 31 дйытI. Али-
бердыкъва квтанай ап-
хьарта й-9-хауа акласс 
дгIалган, Черкесск йа-
ныргIалу Лагъь-КIавкIаз 
къральыгIва академия 
аколледж дыцIалтI, «Пра-
воведение и управле-
ние» ъачIвагIа дапхьатI. 
Аколледж дангIалга ар 
къвырльыкъвхара дцатI, 
ауи Астрахань область, 
Ахтубинск город йаныр-
гIалу Чкалов Валерий 
йыхьыз зхъу айсра-хIауа 
квта    апны    йакIвшатI.

Исльам йаба Аслан 
сквшщарда ахабзахчара 
йайттI – Зеленчук район 
апрокуратура щтанкъвца-
гIвыта, Россия МВД 

а-«ХIабаз» хъвшара рпны 
дынхатI, къвырльыкъв зым-
хахуа дкапитанпI. Ауна-
гIва атшгIва йахчагIв цIа-
быргыз йан Мадина лпа 
йгIаджвыквцIараква йры-
цылкIуан. ГвасрапI, ауи йа-
гIамкIва   адуней   лхIваджьтI…

Анамыца гIвгIвы бергь-
льы Фейхтвангер Лион 
йшихIвуз апшта «таланткI 
зму агIвычIвгIвыс зым-
гIвагьи талант азйымапI». 
Ауи йрапшкву дрыуапI 
Исльамгьи. Ауи данса-
бийыз угIалагата йап-
хъахьыла заджвгьи йап-
шым дыршIыйагIвхушта 
йзырхIвун. АчкIвын йаба 
йахща Льана «Адиюх» 
ансамбль дгIахIвуан, 
рпны запыт йгIайлун 
йбергьльу артист Наху-
шев Черим, акомпози-
тор Дауыр Аслан датша-
гьи щардагIвы. Ауат агвыр-
гъьахъв хъвлапынква 
Исльам йгвы апны ар-
шIыйара   гIадыршIыхатI.

Джьамбакь Исльам 
апхьарта йакIвшуз акуль-
тура нхараква зымгIва 
йрыцикIуан, КВН йгIахъв-
маруа дрылан. ЗаманкI 
ачкIвын йаба йъачIвагIа 
дхънахуан, юристта дап-
хьарныс ймурадын. Ауа-
са абзазара дасугьи йы-
лахь   агвыннаргIвитI. 

Исльам ар къвыр-
льыкъвхара дангIахъын-
хIвых амузыка тшади-
кIылтI, агитара йгIатищт-
уата йапхъахауа ашва 
алайцIатI. Ауи йкъару 
шабгу аршIыйара йазы-
найырхарныс йаквикIтI. 
Йани йаби ауи йгьип-
шIамстI, «уъанызлакIгьи, 
уыста уыздкIылазлакIгьи 
уахIбачва рыхв наумыр-
къвын. УыскI ахъа гIау-
кIыма – угIатымхъан, ан-
хара уачвыгIамщан, уым-
хъвыцуата щаквыргыл-
ракIгьи гIауымгын»-хIва 
акIвпI аба йпа дшийы-
лабжьауа. ГвынгIвырапI, 

ауат абжьагажваква ач-
кIвын ргвышхвагата йши-
залуа. ЙшихIвауала, йа-
ба  швапха   гIайхъихитI.

Асквш 2013 агIан 
Джьамбакь Исльам ауа-
гIахъа ъамапсымаква 
рбжьы ацIата «Любовь – 

одержимость» зхьицIаз 
ашва аницIатI. Ауи зынла 
ауагIа йрылалтI, ради-
уала йгIартуа йалагатI. 
«Наши с тобой года», «В 
городе гаснут огни» ашва-
ква рымщтахь Джьам-
бакь Исльам Лагъь КIав-
кIазла   дбергьыльхатI.

Амузыкант йашваква 
ражваквагьи рмакъым-
квагьи йара йалайцIа-
хитI. АпшыгIвчва щарда 
цIуата бзи йырбаз адагъ-
стан артист Каримов Ре-
нат йхIвауа «Вспоминай» 
ашва, Магомедкеримо-
ва Рейсана лрепертуар 
йалу «Джигит», Къабард-
Балкъар йауу Каздохов 
МухIамад черкес бызшва-
ла йхIвауа «Сыкъэбгъэ-
най» ашваква згIвыз Джьам-
бакь   Исльам   йакIвпI.

ХIхаквлагIв ар къвыр-
льыкъвхара даъата гита-
ра дасуа тшибжьатI. Йши-
хIвауала, ашва алайцIа-
уата амакъым анагвын-

йыргIвуа гвтынчра, разы-
ра гIайылалитI. Амузы-
кант йыхъазла йхъаду – 
ашва злалгуш анота 
гIаура акIвпI. Исльам ано-
таква гьидырам, йшйа-
гIауала амакъымква гIай-
хъвыцитI.

– Сара сыхъазла аму-
зыка гвщтIыхра гIасы-
лазцIауа ъамапсымапI. 
Агитара гIасахвитIта ама-
къым йаквшвауа ажва-
ква дара-дара йсызгIа-
йитI. Амузыки ажвакви 
тшанадыркIылра ашва-
хитI. Сара йшспхьадзауа-
ла, акультура ауагIахъа-
ква адызкIылуа «ъама-
псымапI», – йхIвитI аму-
зыкант.

ХIышта йауу артист 
шIа акультура ахъыкв да-
зынадзарныс, йыршIы-
йара мгIва ауыразлар-
ныс   йзыхIтахъпI.

ЛЕХОВ      Тимур,
«Черкес    хэку» 

газет    ажурналист.

АйгІайра а-Мш ан-
хІыртлапІауа агІан хІха-
гІагв йгІагвыквсыз агъа 
даларыхъвашара ахъаз-
ла зхъа щтІазцІаз гІахІ-
гвалашвахырныс хІы-
уа дасугьи йхІборчпІ. 
Афронт апны хъацІа-
ра гІадырбауа йайсытІ 
хІхаквлагІвчвагьи. 

Ауат  дрыуапІ Эркен-
юрт кыт йауаз, Сталин-
град гІазхчаз МИЖЕВ 
Азамат Ажимагомет 
йпа. Ауи йцІыхъвахауа-
та асквш 1985 июль  агІан 
сйынйарныс сылшатІ. Ми-
нераловодскІ район, 
Канглы кыт йбзазауа 
анагІвайква срыцта аэт-
нография рхъвыхраква 
анакІвхІыршуз Волго-
град дгІатыцІын дгІайтІ 
хІхаквлагІвгьи. Мижев 
Азамат йгІайыквчважва-
уата сызпхьаз «От Вол-
ги до Эльбы» книга, «Вол-
гоградская правда» да-
тшагьи агазетква йгІар-
нылыз агІвыра щарда 
азыгІальаматра ду рзыз-
батІ. Ауаса ауи йара сйа-
чважвата рыцІагьи щар-
да  ссырдырра   стахъхатІ.

Мижев Азамат асквш 
1924, мартІ а 8 УраковскІ  
кыт дйытІ.  Йахща Меску 
йгьи йаща ЧугІайыб дрыц-
гІадзынгылуан. Йцри кыт 
апны пщкласскІ дгІарыл-
ган, йгІанхаз ацысквша 
Хъвжвы район, Эрсакон 
кыт апны йнайырдзахтІ. 
Апхьарта дангІалга акол-
хоз дынхатІ, ауи амщтахь 
дпочтальонын. Йджьга-
рыз ачкІвын йгІайыхъв-
даквырцІаз акомсомол 
организация йалан Мам-
бетов Абакай, Абишева 
ФатІима, арыпхьагІвчва  
Сипко, Недбайло, Спивак 
датшагьи.

Асквш 1943 февраль 
агІан Мижев Азамат аф-
ронт дызшІырттІ, й-32-хуз 
атшыгIвчва рдивизия 
й-65-хауа аполк дала-
шватІ, ауи Доватор Лев 
унашва зхъицІауа й-2-хауа 
атшыгIвчва ркорпус й-10-
хауа полкта йанырчпах, 
Мижев Азамат йазалхыз 
атшыбжьараква дгІарыл-
ган,  аполк    дакомсоргхатІ. 

ХІхаквлагІв йайсра 
мгІва йгІалху гІаншара-
квакІ шврыхасыргІваза-
ра стахъыпІ. Мижев Аза-
мат йфырра йашахІа-
тыз айсыгІв Добрушин 
йгІвытІ: «Йхпахауа агвар-
дия кавалерийскІ корпус 
сакомиссарта Мижев 
Азамат йызнымкІва сйын-
йатІ, зынгьи йгІайквна-
дыргаз аорден йыстхтІ». 
Ауи Сталинград йгьи 
Курск айбащраква дры-
лан, хъацІара, чхІара злу, 
зкърар дуу айсгІвыта йы-
хьыз дйырхІвун. ЙалкІ-
гІата, ауи ачкІвын Смо-
ленск айбащраква рагІан 
дсгвынскІылтІ. Анамы-

цаква ВаршавскІа шос-
села щтахьла йтхъун. 
Й-65-хуз аполк ауат 
рымгІва пыркъыта йала-
дрыхъвашарныс унашва 
гІарадзатІ. Зкъаруква ры-
цІа йайхІаз анамыца-
ква Григорьево кыт апны 
тшдрыбагъьатІ. ХIайсыгIв-
чва ауи акыт уахъынлата 
йталырныс йщаквдыр-
гылтІ. Акыт йанаргванха 
ртшква акІвар йгІатар-
жьын, анамыцаква тшъан-
дыргІалыз йталтІ. Згвы 
мгІвуз анамыцаква ауи 
аъара ласы йыргвыквсын, 
йгІарпшIагылырныс йгьа-
хадмырдзатІ. ХІайсыгІв-
чва лдзгІарадъа Григорье-
во кыт гІадырхвитхтІ, намы-
ца солдатта швкІыгIвпхьа-
дзара хъырщгІатІ йгьи 
шсыта йгІаркІытІ, техни-
ка щардагьи гІарахвтІ. 
Азамат айбащра аквта 
далагыла йшвапхала 
акомсомолецква йыр-
гвышхвауа   йымгІвайсуан». 

– Анамыцаква кыти-
пхьадза рпны тшырдзум-
ца Березина дзыгІвла 
йтхъун, Смоленск область, 
Монастырщина кыт апны 
тшдрыбагъьатІ. Ауат гІакІв-
хІыршата йтахІщра ата-
хъын. ЙатаркІвах айсыгІв-
чва сыргвышхвауата тшыр-
зынасырхатІ. Азамат аполк 
абаракъ йымазларныс 
йыхъвдаквсцІатІ. Абар 
хІартиллерия хысуа йала-
гатІ. Агвыквсра джвыквхІ-
цІарныс йшазаману хІзыр-
дыруа акІкІараква хъар-
жьылтІ. Аполк йыузыгІа-
шІамкІхуашта къарута 
йрымула Монастырщи-
на  кыт тшанзыргІалыз ана-
мыцаква хIыргвыквстІ, 
акыт хIкІытІ, йтхъуз ана-
мыцаква хъхIщгІауа 
хIрыщталтI, – йгIайгвала-
швахуан    ауи.

Белоруссия тланы-
къвала йымгІвайсуата 
Мижев Азамат дызлаз 
архъв СмоленскІ область 
йалсуан. Ауаъагьи Путя-
тино, Маслово кытква 
гІадырхвитхтІ. Ауат ай-
бащраква рпны Азамат 
хъацІарата йгІайырбаз 
ахъазла «Орден Отечест-
венной войны» гІайквна-
дыргатІ.

«Айбащраква Запад-
ный Буг йакІвшун» – йыр-
нын агазетква. Ауи агIан-
гьи Азамат айсыгІвчва 
гвыпкІ йыцта акорпус 
аунашвачпагІвчва цхъра-
гІара ду рзадигалтІ. Буг 
дзыгІв йхъыз ацхІала йт-
хъуз афашистква атшква 
йрыквчІва йыргвыквх-
хын, йщтІарцІатІ, ухъыста 
адзыгІвтшп ркІытІ. Йза-
кІымкІва анамыца танкI-
ква  гІашІаркІытІ. Азамат 
жвиз йнадзуз йынбжьагІв-
чва йрыуата хвгІвы ракІвпІ 
йгІанхаз.

Датша зны Азамат 
йгьи акапитан Соколов 

унашва зхъырцІуз агвып 
Минск-Мозавичи шоссе 
апны анамыцаква гІакІв-
дыршан, йаладрыхъва-
шатІ. Ауи амщтахь Поль-
ша йталтІ. Михалув кыт 
йакІвшаз айбащра хІатла 
апны хъамайгьдзара гІа-
зырбауата йайсыз Аза-
мат «Орден Славы» йгьи 
«Орден Грюнвальда» 
гІайквнадыргатІ. 

Сталинград ахъазла 
айбащра хІатлаква рпны 
пшыхвыгІв ъазата тшгIа-
зырбаз Азамат й-62-хауа 
армия аунашвачпагІв, 
Совет Союз амаршал 
Чуйков Василий Иван 
йпа согІата йгІайыйтыз 
асурат ащтахьла йани-
цІатІ: «Любимому Аза-
мату, отважному развед-
чику  в  знак  уважения».

Мижев Азамат Ай-
гІайра Берлин апны да-
пылтІ. Ауи йгвтшпы артш-
хъвагаква йгІакІартшуа 
йцри кыт дгІахъынхІвыхтІ. 
Хвырта щарда змаз 
айсыгІв йызнымкІва ачы-
мазагІвтара дыцІашватІ. 
Ауи йызгІвадара рыцІа 
йагъьхара ахъазла йбза-
зарта псахра атахъыта 
айъазагІвчва йгІайархІвтІ. 
Апхъапхъа Ставрополь 
край, ТуркменскI районла 
дайтыпатІ, уацІыхъван – 
Махачкалала. Асквш 1952 
агІан ауи Дагъстан къра-
льыгІва педагогика ин-
ститут историяла йгьи 
филологияла афакультет 
дгІалгахтІ. РыцІа кІьаса-
та айсра сквшква рагІан 
йгІайхчаз Сталинград 
(Волгоград) нхара дцатІ. 
Ауаъа Дзержинск рай-
ком апны инструкторта, 
уацІыхъван «Кооперстрой-
торг» аунашвачпагІв ди-
заместительта дынхатІ. 
Ауи  апарторганизациягьи 
дасекретарьта    далырхтІ.

Мижев Азамати сари 
хІайчважвара агІан За-
падный Буг дзыгІв йаныр 
амщтахь аштаб ауна-
швачпагІв Игнатьев  «Со-

вет Союз а-Фыр» хьыз 
шиквнагу шгІайайхІвыз 
гІайгвалашвахтІ. Ауаса 
айсра агІан афыр артш-
хъвага йыртырныс йана-
зынамдзуз щардан. Ауи 
йаквшахIату ашвъа азыпш-
гІара джвыквцІахра ата-
хъыта   йспхьадзитІ.

Азамат Ажимагомет 
йпа уйачважварныс шва-
быжта йджьащахъван. 
Ауи анагІвай уагІахъа 
хІтурых, хІкультура цІо-
лата йдыруан, йагІвсыз 
асквшышв асквш 30–40-
ква рагІан йцри кыт йт-
шуз, йапхъахуз акол-
хозква шгІаншуз, арып-
хьагІвчва бзиква, ауагІа 
нхагІвчва дрыквчважва-
уата гІагвалашвахра 
щарда йыман. Ауи бзита 
йдыруан, йразведчикхаз 
Мижева Крымхани йари 
шацхъвмарлуз, апарти-
занква йрылата йайсуаз 
ауи лаба Баубек рха-
барквагьи    гІасайхІвтІ.

Азамат Ажимагомет 
йпа йызгІвадара дъахь-
пшуаз Дербент йтыцІыз 
апионерква йызнымкІва 
дырбарныс Волгоград 
йызцатІ. Агород-фыр апны 

ауи дйысасын Къарча-
Черкес область акомсо-
мол комитет йынхуз Ма-
такаев Азамат. Ауи апш-
та, Абашта айсра Ду 
йгІалсыз, ауи амщтахьгьи 
амамыр бзазара джьгар-
та йалаз Мижев Азамат 
ауагІа дгьырхъаштылуам. 
Ауи йхаквлагІвчва рхъа 
йыладута дгІаргвала-
швахитІ.

КЕРЕЙТОВ     Рамазан, 
асквш 2015.

МАЙ   А   12  –  АДУНЕЙЛА   АМЕДАХЩАКВА   ЙРЫМШПI

АЪАЧIВАГIАГIВ   ЙКЬАНГЬАШРА

УАХЬЧIВА   ЙУЧПУШ   УАЧIВЫ   ЙАЗЫУЫМГАН
Апхьадзараква йшгIа-

дырбауала, адуней йы-
кву рпроцент 20 «уадыр-
гIвана йсчпахпI» рхIвата 
йдырхъйара атахъу ауыс 
датша мшкIы йазыргар-
ныс рыцIа йгIалырхитI. 
АъачIвагIагIвчва йшыр-
пхьадзауала, ауыс ргвы 
анадкIылам, ауи рзы-
мырхъйушта йаншвауа 
агIан акIвпI йырпыру 
ахачIвы дырхъйарныс 
йанымгвжважвауа. Ари 
ахIаль йаквыргIапста ар-
хъвыхыгIвчва абзазара 
йгIаларжьтI «прокрасти-
нация» ажвагьи. Карл-
тон (Аттава) университет 
апрофессор, апсихолог 
Тимоти Пичил ауыс атыз-
рыпарныс зхIальу дры-
дынхалуата ауагIа рлак-
таквала йшапшым апш-
та, рхIальквалагьи йша-
квымшвауа гIаликIгIитI. 
АзджьакI ахачIвква (йыр-
гвапхарыгьи йрымгвап-
харыгьи) ласыта йдырхъ-
йарныс рыцIа йгIалыр-
хитI. Ауыс архъйара йа-
зымгвжважвауа ауи рчпа-
надзыкIьа заман бзидз-
дза агIвситI, уадыргIвана 
абаргвыраква йрынйа-
хитI. 

– Йапшым апроект-
ква, апрограммаква йры-
ланакIуа ахачIвква ан-
хIырхъйауа рыцIа йхIым-
гвапхауа ауысква ацIы-
хъвала йазыгIгарныс ашв-
хIаусыгIваква хIырзыпш-
гIитI. «Датша мшкIы 
йхIырхъйахпI» хIхIвауам-

ца хIгвы зызгIамиуа ауыс-
ква йъадзауа йатхIры-
питI, – йхIвитI апрофес-
сор   Тимоти   Пичил.

Телебара, Интернет 
аныъамызгьи щардагIвы 
йрымгвапхуз, йызчвы-
гIащуз ауыс атдрыпун. 
СквшышвкIла утхъахта 
агрек философква ауи 
аъаща «эффект акра-
зия»-хIва йапхьун. Akra-
sia – унашвачпара ша-
ъам гIаныцIитI. Апхъаза-
ман агIангьи ауысква да-
тша мшкIы йазыргара 
ахъазла йгIархъвыцуаз 
ашвхIаусыгIваква йгIа-
рылцIла «рхъа унашва 
азырчпахырныс гьрыл-
шум» рзырхIвун. ХIза-
ман апынгьи аъаща дукI 
тшгьампсахтI. ДзачIвыз-
лакIгьи  йхIыхъвдакву 

ахачIвква зымгIва хIырхъ-
йата хIпынква хIцахыр-
ныс бзи йыгIбитI.  Ауаса, 
ауыс мшквакIла йъат-
хIрыпаз ахъазла хIхъа 
хIаназыгъьхуагьи гIан-
шитI, ауаса йъахIчпаз 
хIайгIваджьхитI. 

УахьчIва йхIзычпуш 
ауыс уачIвы, уачIващта 
хIхIвауамца йатхIрыпа-
ларквын, ауи амагIны 
рыцIа-рыцIа йыдзитI. 
Ари ахIаль злахIызарар-
хауа щардагIвы йыгьгIахI-
гвынгIвуам. Ажва ахъаз-
ла, хIызгIвадара хIырхъвы-
хырныс  айъазагIв  хIан-
йызцуш амшгьи атхIры-
парныс бзи йыгIбитI. Ауи 
хIымчпара ахъазла ашв-
хIаусыгIваква гIахIхъвы-
цитI, айъазагIв йцхъра-
гIара йащтагIайуа амчы-

быжь, амыз агIан датша 
мшыкI азалхIхитI. Ауа-
самца, хIызгIвадара хIа-
зымхъвыцуата асквшква   
агIвситI. 

МагIны ззыгIбауа уыскI, 
анйаракI уыжвжвы йакIв-
хIмыршауата, рыцIа йгIахI-
дахIвуашта йызквхIырпш-
уа амш йазыгIгара ана-
тахъхауа аъащагьи хIта-
швитI. Ауи агIан ауыс 
зкву багъьата йгIахI-
гвынгIвуата амальква 
гIахIрысабапитI, хIгIаща-
уата, хIкъарусызта гьа-
кIвым ахачIвква затхIры-
пауа.

«Прок рас тинац ия» 
тшъагIаунарбауа аъаща-
ква гьапшым: кофе гIа-
уыршырныс уагIщата ауи 
ануыжвуа азаман анату-
рыпауа, аунагIва алуыр-
гарныс уанымгвжважва-
уа, ауатра апны йгIан-
хаз ауыс уадыргIвана 
йсчпахпI анухIвара, анхар-
та апны ансимшгьи «прок-
растинаторта» тшгIахIыр-
битI ухIва ауаштI.

Ари ахIаль ангIауцхъ-
рагIауа ацкIыс йануыза-
рархауа рыцIа йщардапI. 
ДзачIвызлакIгьи хIкъа-
руква йрызхъахIцIата, 
хIдырраква хIрыквгвыш-
хвауа, хIымгIащауа, закI-
гьи хIачвымшвауа хIын-
харыквын,  азаман хIгIа-
хьымшвауата апхъала 
хIчIвырхъуштI. 

КЪЛЫЧ    Руслан.  

АЗГIВАДАРАХЧАРА   ЙАЗГЫЛУ   КВЫРМЫШ   РКВНАГАПI

Заманта йагIвслакIгьи 
азгIвадарахчара йапщы-
лу анхагIвчва ргвапара, 
ргвыцкьара, ръачIвагIа- 
дырра агIвычIвгIвыс йб-
зазара йахъв хъадапI, 
ажвлара рпны хвду амапI. 
Асаби мгва данташвара 
йгIашIарышвта зныбыжь-
ла йнаскIьаз атажв-лы-
гажвква рпныдза цхъра-
гIагIв дута йхIзалуа, мачIкI 
хIаъаща тшанапсахра 
тшыззынахIырхауа, АлахI 
йымщтахьла гвырбзига-
та йхIыму, ахалат шкIво-
кIваква нкъвызгауа, квыр-
мыш ду зквнагауа амеди-
цина   анхагIвчва   ракIвпI.

УахьчIва адунейла 
амедахщаква ры-Мш 
андыртлапIауа рыхьыз 
схIвара стахъыпI Крас-
на Восток кыт йтагылу 
ачымазагIвтара анхагIв-
чва, анхара аветеранква 
рыуа зджьакIы рыхьыз-
ква.

ГIвыкI йныбыжь мед-
ахщата йынхаз, ужвы 
тшпсщара йчIву, «Анхара 
аветеран» хьзы йанкъв-
гагIву ПАРИ (КIьыча) 
Римма ХIакIьача йпхIа 
мачIсачIпI акыт абзазагIв-
чва зунагIва днамшылыз, 
медицина цхърагIара 
злымрайдзаз, аразыра 
ажваква лзынадырхауа 
дгIазымдасхыз. ЛъачIва-
гIа дазъазата, дгвапата, 
лажва хвышхвата акIвпI 

зымгIвагьи дшырдыруа, 
лунашва   шырхIвауа. 

Акыт абзазагIвчва рпны 
лпIатIу дупI асквш 1998 
йгIашIарышвта акыт чы-
мазагIвтара фельдшер-
та йынхауа КЪАРДАН 
(Чомаева) Патима Му-
хIамил   йпхIа.

Патима Эльтаркъач 
кыт дйытI, къарча уна-
гIва дгIадзынгылтI. Акыт 
апхьарта йагIбахауа ак-
ласс дангIалга, асквш 
1979 агIан Черкесск йта-
гылу медучилища ды-
цIалтI.

– Амедицина училища 
сыцIалырныс лшарата 
йызчпаз турых чкIвынкI 
апщылапI, – лхIвитI Пати-
ма. – Санду Разйат дчма-
загIв запытын, лпсып 
лзымхъауа, аныкъвара 
лчвхIатлата акIвын дша-
ъаз. Ауи «ЦхърагIара 
ласы» йаквчIвата йлыз-
гIайуаз амедахщаква 
гвапата, ражваква тIа-
тIата йшгIалачважвуз, 
лпсы гIадымрыхIауата 
гвры шлыларцIуз сыр-
хъвыхуан. Ауат рцхъра-
гIара ачымазагIв дша-
зыбжаз гIасгвынгIвуан-
та, саргьи ауат рапшта 
медицина ъачIвагIа сап-
хьуштI, ачымазагIвква 
цхърагIара рзыгIансыр-
шуштI»-хIва багъьата 
йщаквсыргылтI. Апхьар-
та саныцIаз амедахща-

ква йынкъвыргауа асум-
кIаква рапшта сумкIа 
чкIвынкI сыжвгIвахъа йыкв-
рышвта сынбжьагIвчва 
«срайъазауа»   схъвмар-
уан.

Патима аучилища дъа-
дзапхьуз тшыбжьара арес-
публика чымазагIвтара 
йызнымкIва дырщтитI, 
арыпхьагIвчва йгIалыр-
тыз адырра лрыбагъьар-
ныс   лылшатI.

– Сара йапшым ахьы-
гIаква зпщылаз чыма-
загIв щардагIв сыршIа-
шватI, ауаса ауат зынгьи 
сыгьгIадымрыхIатI, сдрар-
гванра акIвмызтын. Ауа-
ъа амедицина анхагIвы 
йъачIвагIа бзита йдыр-
ра йахъазымкIва чхIара, 
гвыпшкара, гIвычIвгIвы-
сагIара, гвапара ду ша-
тахъыз   сыласхIватI.

Асквш 1983 агIан акъар-
ча тпхIа лылахь абаза 
унагIва, агвла Красна 
Восток кыт лбзазарта-
хатI. Ауи гIвпачви пхIакIи 
дранпI. ЛпахIба Амиран 
йан лыщтала Ставрополь 
йтагылу амедицина инс-
титут дгIалгатI, айъа-
загIвта Ставрополь край 
чымазагIвтаракI дынхитI. 
ЛпхIа Зайнабгьи Кисло-
водск йтагылу амедкол-
ледж   дгIалгатI. 

УахьчIвала афельдшер 
Къардан Патима лдырра 
анхара йалтуа, гIапсара 

лымдыруа, ачымазагIв-
ква рызгIвадара ахчара 
уахъгьи тшынгьи дазын-
хитI. Дызцынхауа агвып-
гьи дгIазланагаз абаза 
уагIахъа рпынгьи лыхв 
дупI, зымгIвалагьи йыз-
шIпшуа    дгIвычIвгIвыспI.

Квырмыш ду ззырчпа-
уа нхагIвчвапI афельд-
шер Шармат Анюта, аме-
дахща ахIба Напщ За-
лина, амедахщаква Ай-
сан Юля, Джьмакъвыл 
Оксана, АргIашокъва Але-
на (ауи швхIаусыгIвала 
дгьынхахуам). Зыхьыз 
схIваз арат ахвыгIвгьи 
сквшщарда цIитIта акыт 
чымазагIвтара йынхитI, 
дасу йзынарху ауыс ачы-
мазагIвква ргвы йнадза-
уата, йырзыразта акIвпI 
йшдырхъйауа.

– АчымазагIвква рхьы-
гIа йалазырхIуш ажва 
гвауакIгьи дуыргIара гьа-
тахъым, йуыму адырра 
йацта уквпшыра лаша-
ра, угвапара, угIвычIв-
гIвысагIара, угвчIагIвра 
йанакIвызлакIгьи йрылар-
хIвара хъадапI, – рхвитI 
ауат   йацшIакIта.

УахьчIва зыхьыз схIваз 
йрыцта, ауагIа рызгIва-
дара йазгылу амедахща-
ква зымгIвагьи срайхIва-
хIвитI. ЙтынчызтI рбза-
зара, ражва хвышхва 
шIымчIварагIатI.

        
БЫДА    Рубин.

АКНИГА    ШIЫЦКВА

АФЫРКВА   РТУРЫХ   ГIАЛРЫБЕРГЬЫЛЬТI

Арат амшква Черкесск город апны НАЙМАНОВА 
Светлана Кълычгьари йпхIа хвысквша йадылга-
лыз «И пусть поколения знают…» книга апрезентация 
акIвшатI. Ауи акнига НагIвай район игьи ХIабаз рай-
он йаланакIуа Къзылюрт кыт йауата Абашта айсра 
Ду апны йайсыз йырзынархапI. Сквшщарда акнига 
ахъвква зрыхIазыруаз Светлана афырква рхабар 
гIаурала йлырхъйуз архъвыхра нхараква рагIан 
хIреспублика абзазагIвчвагьи швабыжта йылцхъ-
рагIатI.

Айззара йалан ауагIахъа уысквала, ажвлара ком-
муникацияквала йгьи печатьла КЧР аминистр КУ-
МУКОВ  Альберт,  КЧР АуагIа Айззара(а-Парла-
мент) адепутат, «За заслуги перед КЧР» орден ака-
валер МИХАЙЛОВИЧ Муратхан, НагIвай муници-
пальна район администрация аунашвахъцIагIв ХА-
ПИШТОВ Мурат, «Ногай давысы» газет аредактор 
хъада  АТУОВА   Алтынай,  НагIвай  район  апхIвыс-
ква рсовет апредседатель БАИСОВА  Маёк, агума-
нитар рхъвыхраквала Къарча-Черкес институт анау-
ка анхагIв ахIба, афилология наукаква ркандидат, 
Россия ажурналистква КЧР-ла радкIылара йгьи 
«Ногай Эл» жвлара адкIылара йалу, анаука рхъвы-
хыгIв КАПЛАНОВА  Аминат, абиблиотека анхагIв-
чва гвып, ареспублика хабарргагаква рынхагIвчва 
йгьи   КЧР   абзазагIвчва. 

Апхъажва зыртыз ауагIахъа уысквала, ажвлара 
коммуникацияквала йгьи печатьла КЧР аминистр Ку-

муков Альберт Абашта айсра Ду агIан хъацIара гIа-
зырбаз айсыгIвчва йырзынархата йгIацIцIыз акнига 
шIыц дшазыразу йгьи чкIвыныргIа рыхъазла ауи 
йапшу акнигаква магIын ду шрыму йхIватI. Ауи 
йшгIаликIгIазла, ахIбачва рхъмаштылра ъадзабзу, 
ауагIахъа йгьи хIкъраль ртурыхква зымрыдзуа йгьи 
йгIазрыбергьыльуа Светлана Кълычгьари йпхIа йлап-
шу ахIбачва ъадзахIыму хIкъраль тшауацIнахуаштI 
йгьи   насыпла   йырчвызлуштI. 

– Светлана йылгIапсарата ауи акнига йапщылу 
сацкIыс йыздыруа дгьаъамзапI. Хвысквша руацIа 
ауи ахабарква, агIвыраква, асуратква дъанызлакI-
гьи йлыцынкъвылгун. Акнига ангIацIцIуаз рыцIа йба-
гъьаз ахъкъьа гIалылхтI. Светлана йшылхIвазла, айс-
ра апны зхъа щтIазцIаз, амамыр хIызгIазгыз, йтынчу 
азаман хIтазыргылыз хIфырква рыхъазла акнига 
рыцIа йбзийу  хъкъьа  азгIалсымхкIва  сгвы  гьым-
чIвушызтI, – лхIватI  лахща  ФатIима. 

Амамыри ахвитнагIари йырзабакIуаз хIфырква 
рхъмаштылра атурых йгIалажьра шатахъу, йгIадзын-
гылуа абанпара рпатриот бжьара магIын ду шаму 
айззара   апны   йаквчважватI.

Апрезентация йадахIвуата АйгIайра Ду йахъыцI-
уа асквш 77 йазынархата «Подвиг великий и веч-
ный»  книга   гIарбарагьи   адыргалтI. 

ЧВЗЫКIЬА    Инна.

ШВАРАГIВАРАДАРА

РХЪА   ШЫРХЧУШ   ЙАЗЫРБЖЬИТI
Збальыгъ йнамдзас 

асабиква амгIва пхаста-
ква штшырчвырхчуш йа-
зырбжьауата йгьи «Школь-
ный автобус» гIашIакIра 
рхъвыхра операция апкъ 
йтата АдыгьахIабльа йгьи 
НагIвай районквала ав-
тоинспекторква Адыгьа-
хIабльа квтанай апхьар-
та апычIв классква йрын-
йатI. Ауат амгIва ныкъва-
рала ашварагIварадара 
хабзаква йрыхадыргIва-
зауата айчважвара рза-
дыргалтI. Автобус апны 
квчIварта ззымхъаз дгы-
лата дымгIвайсырныс 
шшварагIвару, йчIвата 
йгьи мъала йрыбагъьа-
та уайтыпарныс штама-
му, автобус шымгIвайс-
уамца квчIвартакI йтыцI-

та датша квчIвартакI йаз-
царныс замуа гIаргвын-
дыргIвуата   йрылабжьатI.

Аинспекторква авто-
бус анкъвцагIвчвагьи 
йрыдынхалтI. Аласыра 

йшаладмырхIуш, амгIва 
ныкъварала ахабзаква 
шмыгIвхърымгуш, йыр-
залхым амгIва чвахIва 
йшыквмылуаш, ащъагIв-
чва мгIва рыртырныс 

шырборчу гIаддыргвала-
швахтI, автобусква руа-
цIа мгIва ныкъварала 
ашварагIварадара хабза-
ква зну абгъьыцква кIы-
дызтын   дырхъвыхтI.

Администрация  Абазинского  района  предоставляет  в  аренду  земельный  участок  из  земель  на-
селенных  пунктов,  мерою  2126  кв.м.,  с  кадастровым  номером:  09:03:0190111:363,  для  ведения  лич-
ного  подсобного  хозяйства  (приусадебный  земельный  участок),  сроком  на  20  лет,  расположенный  по  
адресу:  Российская  Федерация,  Карачаево-Черкесская  Республика,  Абазинский  район,  Эль-
бурганское  сельское  поселение,  аул  Эльбурган,  ул.Горная,  2а.  Заявления  принимаются  в  те-
чение  месяца  с    момента  публикации  по  адресу:  а.Инжич-Чукун,  ул.Ленина  1,  каб  №  9. ®

Ставрополь  йбзазауа  ахІаракьатчпагІв  бергьльы, абаза  уысква  зымгIва джьгарта йрыцызкIуа  Егьдза  
Альберт  Георгий  йпа

йхъапщыла   ЕГЬДЗА   (Дзыуа)   Елена   Юрий   йпхІа

йагIамкIва  адуней  ъалхІваджьыз   швабыжта  хІгвы  йыцІалтI.  АтгІачви  ацрикви  ргвакъвпра  рыцагІвхІшитІ.
 

«Абаза»  Ставрополь   крайла   ауагIахъа-культура   автономия   йалу,   
Невинномысск   йту   абазаква,   «Абазашта»   газет   аредакция   анхагІвчва.

ПАРИ      Римма КЪАРДАН     Патима


